
	№ 01/8-1/14625-2022

	Հարգելի պարոն Խաչատրյան
ՀՀ վարչապետի աշխատակազմի ղեկավարի 11.08.2022թ. N02/16.4/26387-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության  կառավարության 2021 թվականի դեկտեմբերի 23-ի N2121-Ն որոշման մեջ փոփոխություններ ու լրացումներ կատարելու և գնման ընթացակարգ սահմանելու  մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ բարձր տեխնոլոգիական արդյունաբերության նախարարության մի շարք խնդիրների հրատապ կարգավորման նպատակով ՀՀ կառավարության պահուստային ֆոնդից հատկացնել 1.5 մլրդ դրամ, հայտնում ենք հետևյալը.
[bookmark: _GoBack]1. 1043 ծրագրի «11007. Շուկաների զարգացում և միջազգային համագործակցություն» միջոցառմանն ուղղվող 216.1 մլն դրամի կապակցությամբ նշենք, որ կարևորելով ԲՏ և ՏՏ ոլորտների զարգացման համատեքստում ցուցահանդեսների կազմակերպումն ու մասնակցությունը, գումարի պահանջի անհրաժեշտության և հիմնավորվածության առումով առկա են որոշակի նկատառումներ, մասնավորապես.
Նախագծի հիմնավորման համաձայն՝ գումարն ուղղվելու է 2022թ. իրականացվող 2 ցուցահանդեսների կազմակերպմանը (տեղական՝ «Digitec-22» և Միջազգային տիեզերագնացության Ֆեդերացիայի կողմից Փարիզում կազմակերպվող «73rd International Astronautical Congress 2022» ցուցահանդես), ինչպես նաև 2023թ. կազմակերպվող 4 ցուցահանդեսներին մասնակցության կանխավճարին:
Համառոտ ներկայացվել են ցուցահանդեսների նկարագրերն ու հնարավորությունները, գումարների չափերը: Մինչդեռ չեն ներկայացվել պահանջվող գումարների գնագոյացման աղբյուրները (հուշագրեր և այլ հիմքեր) և գումարի շրջանակներում իրականացվելիք աշխատանքների և ծառայությունների շրջանակը (մասնավորապես հստակ չէ, թե գումարն ուղղվելու է հասցեական տաղավարի ձևավորմանը, թե կոնկրետ ոլորտի ընկերություններին աջակցության տրամադրմանը): Բացակայում են նաև ցուցահանդեսների մասնակցությունից ակնկալվող արդյունքային ցուցանիշների քանակային գնահատականները։ Ընդ որում, 2023թ․ իրականացվող ցուցահանդեսների շարքում ներառված է նաև "Entrepreneurship World Cup" Armenia ցուցահանդեսը (42.0 մլն դրամ), որի գծով Նախարարության 2023թ․ բյուջետային հայտում անդրադարձ չի կատարվել։
Ինչ վերաբերում է Երևանում կայանալիք «Digitec-22» ցուցահանդեսի շրջանակում ԲՏԱՆ-ի կողմից տարածք վարձակալելու և միասնական տաղավարում նախարարության գործունեությունը և ստարտափների աջակցության ծրագրերը ներկայացնելու առաջարկին, որի համար նախատեսված է 22.0 մլն դրամ, ապա կարծում ենք, որ բացակայում է ցուցահանդեսին մասնակցությունը հնարավոր այլընտրանքների շարքում (գովազդային արշավներ, թիրախային նամակագրություններ և այլն) որպես նախարարության գործունեության ներկայացման ամենաարդյունավետ տարբերակ դիտարկելու հիմնավորումը։
Ելնելով վերոգրյալից առաջարկում ենք միջոցառումների համար գումարի տրամադրման հարցին անդրադառնալ գնագոյացման աղբյուրների (հուշագրեր և այլն), ակնկալվող արդյունքների ու հիմնավորումների վերաբերյալ տեղեկատվության առկայության պայմաններում:		
	
















Ընդունվել է, ծրագրի լրացուցիչ հիմնավորումները և հաշվարկները ավելացվել են, նախատեսվող 6 միջոցառումներից հիշյալ որոշման նախագծով առաջարկվում է ֆինանսավորել 2 միջոցառում:









